
МОЛИТВЫ  ПOРАННИ

Во iмя Отца, i Сына, i Святаго Духа, Амiнь.

Боже, милостив буди мнi грiшному.
Господи Iсусе Христе, Сыне Божий, молитв ради Пречистыя Твоея
Матере i всiх святых, помилуй нас. Амiнь.
Слава Тебi, Боже наш, слава Тебi.

Царю Небесный, Утiшителю, Душе iстины, Iже вездесый i вся
iсполняяй, Сокровище благих i жизни Подателю, приiди i вселися
в ны, i очисти ны от всякия скверны, i спаси, Блаже, души
наша.

Святый Боже, Святый Крiпкий, Святый Безсмертный, помилуй нас.
3x

Слава Отцу i Сыну i Святому Духу, i нынi i присно i во вiки
вiков. Амiнь

Пресвятая Троице, помилуй нас; Господи, очисти грiхи наша;
Владыко,  прости  беззаконiя  наша;  Святый,  посiти  i  iсцили
немощи наша, iмене Твоего ради.

Господи, помилуй. 3x

Слава Отцу i Сыну i Святому Духу, i нынi i присно i во вiки
вiков. Амiнь.

Отче наш, Iже еси на небесiх! Да святится имя Твое, да приидет
Царствiе Твое, да будет воля Твоя, яко на небеси i на земли.
Хлiб наш насущный даждь нам днесь; i остави нам долги наша,
якоже  i  мы  оставляем  должником  нашим;  i  не  введи  нас  во
iскушение, но iзбави нас от лукаваго.

Воставше  от  сна,  припадаем  Ти,  Блаже,  i  ангельскую  пiснь
вопiем Ти, Сильне: Свят, Свят, Свят еси, Боже, Богородицею
помилуй нас.

Слава Отцу i Сыну i Святому Духу.

От одра ́i сна воздвиѓл мя еси,́ Гос́поди, ум мой просвiти ́i
се́рце, i устнi мои ́отве́рзи, во е́же пiти Тя, Святая́ Трои́це:
Свят, Свят, Свят еси,́ Бож́е, Богород́ицею помил́уй нас.

I нын́i i прис́но i во вiки вiков́. Амiнь.

Внезап́но Судия ́ приiдет, i коегож́до дiян́iя обнажат́ся, но
страх́ом зове́м  в полун́ощи: Свят, Свят, Свят еси,́ Бож́е,
Богород́ицею помил́уй нас.

Гос́поди, помил́уй. 12x

От сна востав́, благодарю ́Тя, Святая́ Трои́це, яќо мноѓiя рад́и
Твоея ́ блаѓости i долготерпiнiя не прогнiвался еси ́ на мя,
лiнив́аго i грiшнаго, ниже́ погубил́ мя еси ́со беззакон́ьми моiми;
но человеколюб́ствовал еси ́ обыч́но i в нечая́ниi лежащ́аго
воздвиѓл мя еси,́ во е́же ут́реневати i славослов́ити держав́у
Твою.́ I нын́i просвiти ́мои ́оч́и мыс́ленныя, отве́рзи моя ́уста́
поучат́ися словесе́м Твоим́, i разумiти зап́оведи Твоя,́ i творит́и
вол́ю Твою,́ i пiти Тя во исповедан́ii серде́чним, i воспiват́и
всесвятое́ iмя Твое́, Отца ́i Сын́а i Святаѓо Дух́а, нын́i i прис́но
i во вiки вiков́. Амiнь.

Приiдит́е, поклоним́ся Царе́ви наш́ему Боѓу.

Приiдит́е, поклоним́ся i припаде́м Христу,́ Царе́ви наш́ему Боѓу.

Приiдит́е, поклоним́ся i припаде́м Самому ́Христу,́ Царе́ви i Боѓу
наш́ему.

Помил́уй мя, Бож́е, по велиц́ей мил́ости Твое́й, i по множ́еству
щедрот́ Твоiх очис́ти беззакон́iе мое́. Наiпач́е омый́ мя от
беззакон́iя моего,́ i от грiха ́моего ́очис́ти мя; яко беззакон́iе
мое́ аз знаю́, i грiх мой пре́до мною́ есть вын́у. Тебi Един́ому



согрiших́ i лукав́ое пред Тобою́ сотворiх, яќо да оправдиш́ися во
словесiх Твоiх, i побiдиш́и внегда ́ судит́и Ти. Се бо, в
беззакон́иих зачат́ есмь, i во гресiх роди ́мя мат́и моя.́ Се бо,
ис́тину возлюбил́ еси;́ безвiстная i тай́ная премуд́рости Твоея́
явил́ мi еси.́ Окропиш́и мя iссоп́ом, i очищ́уся; омые́ши мя, i пач́е
снiга убелюс́я. Слух́у моему ́дас́и рад́ость i весе́лiе; возрад́уются
кос́ти смiре́нныя. Отврати ́ лице́ Твое́ от грiх моiх i вся
беззакон́ия моя ́очис́ти. Се́рдце чис́то созиж́ди во мне, Бож́е, i
дух прав обнови ́во утроб́i мое́й. Не отве́ржи мене́ от лица ́Твоего́
i Дух́а Твоего ́Святаѓо не отыми ́от мене́. Воздаж́дь мi рад́ость
спасе́нiя Твое́го i Дух́ом владыч́ним утверди ́мя. Научу ́беззакон́ыя
путе́м Твоим́, i нечестив́ии к Тебi обратят́ся. Iзбав́и мя от
крове́й, Бож́е, Бож́е спасе́нiя моего;́ возрад́уется языќ мой прав́дi
Твое́й. Гос́поди, устнi моi отве́рзеши, i уста ́ моя ́ возвестят́
хвалу ́ Твою.́ Яќо ащ́е бы восхотiл еси ́ же́ртвы, дал бых уб́о:
всесожже́ния не благоволиш́и. Же́ртва Боѓу дух сокруше́н; се́рдце
сокруше́нно i смире́нно Бог не уничижит́. Ублажи,́ Гос́поди,
благоволе́нieм Твоiм Сiон́а, i да созiждутся стiны
Iерусалим́скiя. Тогда ́благоволиш́и же́ртву прав́ды, возноше́ние i
всесожегае́мая; тогда ́возложат́ на oлтар́ь Твi тельцы.́

Вiрую во един́аго Боѓа Отца,́ Вседержит́еля, Творца ́не́бу и земли,́
вид́имым же всем i невид́имым. I во един́аго Гос́пода Iисус́а
Христа,́ Сын́а Бож́ия, Единород́наго, iже от Отца ́ рожде́ннаго
пре́жде всiх вiк; Свiта от Свiта, Боѓа iстинна от Боѓа iстинна,
рожде́нна, несотворе́нна, единосущ́на Отцу,́ iмже вся быш́а. Нас
рад́и человеiк i наш́его рад́и спасе́ния сше́дшаго с небе́с i
воплотив́шагося от Дух́а Свят́а i Мариí Дiвы i вочеловiчшася.
Распят́аго же за ны при Понтий́стiм Пилат́i, i страдав́ша, i
погребе́нна. I воскре́сшаго в тре́тий день по Писан́ием. I
возше́дшаго на небеса,́ i седящ́а одесную́ Отца.́ I паќи грядущ́аго
со слав́ою судит́и живым́ i ме́ртвым, Егож́е Цар́ствию не буд́ет
конца.́ I в Дух́а Святаѓо, Гос́пода, Животворящ́аго, Iже от Отца́
iсходящ́аго, Iже со Отце́м i Сын́ом спокланяе́ма i сслав́има,
глагол́авшаго пророќи. Во един́у Святую́, Собор́ную i Апос́тольскую
Це́рковь. Iспове́дую един́о креще́ние во оставле́нiе грiхов́. Чаю́
воскресе́нiя ме́ртвых, i жиз́ни буд́ущаго вiка. Амiнь.



Молитви  святого Макарiя Великого

Бож́е, очис́ти мя грiшнаго, яќо николиж́е сотворих  благое  пред
Тобою́; но iзбав́и мя от лукав́аго, i да буд́ет во мнi вол́я Твоя,́
да неосужде́нно отве́рзу уста ́моя ́недостой́ная i восхвалю ́iмя
Твое́ святое́, Отца ́i Сын́а i Святаѓо Дух́а, нын́i i прис́но i во
вiки вiков́. Амiнь.

От сна востав́, полун́ощную пiснь приношу ́Ти, Спасе, i припад́ая
вопию ́Ти: не даж́дь мi уснут́и во грiхов́нoй сме́рти, но уще́дри
мя, распный́ся вол́ею, i лежащ́аго мя в лiности ускорив́ возстав́и,
i спаси ́мя в предстоян́ii i молит́вi, i по снi нощним возсiяй́ мi
день безгрiшен, Христе́ Бож́е, i спаси ́мя.

К Тебi, Владыќо Человеколюб́че, от сна востав́ прибiгаю́, i на
дiла ́Твоя ́подвизаю́ся милосе́рдiем Твоiм, i молюс́я Тебi: помози́
мi на всяќое вре́мя, во всяќой ве́щи, i iзбав́и мя от всяќiя
мiрския́ злыя́ ве́щи i дiав́ольскаго поспiше́нiя, i спаси ́мя, i
введи ́ в Цар́ство Твое́ вiчное. Ты бо еси ́ мой Сотворит́ель i
всяќcго блаѓa Промыс́ленник i Подат́ель, о Тебi же все упован́iе
мое́, i Тебi слав́у возсылаю́, нын́i i прис́но i во вiки вiков́.
Амiнь.

Гос́поди, Iже мноѓою Твое́ю блаѓостiю i велиќими щедрот́ами
Твоим́и дал еси ́мнi, рабу ́Твоему,́ мимоше́дшее вре́мя нощ́и сея ́без
напас́ти прейти ́ от всяќаго зла против́на; Ты Сам, Владыќо,
всяч́еских Твор́че, сподоб́и мя iстинным Твоiм свiтом i
просвеще́нным се́рдцем творит́и вол́ю Твою,́ нын́i i прис́но i во
вiки вiков́. Амiнь.

Гос́поди Вседержит́елю, Бож́е сил i всяќiя плот́и, в выш́них живый́
и на смире́нныя призирая́й, се́рдца же i утроб́ы iспытуя́й i
сокрове́нная человiков яв́е предве́дый, Безначал́ьный i
Присносущ́ный Свiте, у Него ́же нiсть премiне́нiе, iли ́преложе́нiя
осене́нiе; Сам, Безсме́ртный Царю,́ приiми ́моле́нiя наш́а, яж́е в
настоящ́ее вре́мя, на множ́ество Твоiх щедрот́ дерзаю́ще, от
скве́рных к Тебе́ усте́н творим́, i остав́и нам прегрiше́нiя наш́а,
яж́е дiлом, i слов́ом, i мыс́лию, ве́денiем, iли ́ невiдiнiем



согреше́нная нам́и; i очис́ти ны от всяќiя скве́рны плот́и i дух́а.
I дар́уй нам бод́ренным се́рдцем i тре́звенною мыс́лию всю
настоящ́аго жития ́нощь прейти,́ ожидаю́щим прише́ствия свiтлаго i
явле́ннаго дне Единород́наго Твое́го Сын́а, Гос́пода i Боѓа i Спас́а
наш́его Iiсус́а Христа,́ в он́ьже со слав́ою Судiя ́всiх приiдет,
комуж́до воздат́и по дiлом его;́ да не пад́ше i облiнив́шеся, но
бод́рствующе i воздвiженi в де́ланiе обрящ́емся готов́и, в рад́ость
i Боже́ственный чертоѓ слав́ы Его ́совнiдем, iдiже праз́днующих
глас непрестан́ный, i неiзрече́нная слад́ость зрящ́их Твое́го лица́
доброт́у неiзрече́нную. Ты бо еси ́iстинный Свiт, просвiщая́й i
освящая́й всяч́еская, i Тя пое́т вся тварь во вiки вiков́. Амiнь.

Святый́ Ан́геле, предстояй́ окаян́ной мое́й души ́i страс́тной мое́й
жиз́ни, не остав́и мене́ грiшнаго, ниже́ отступи ́ от мене́ за
невоздержан́iе мое́. Не даж́дь мiста лукав́ому де́мону обладат́и
мною́, насил́ьством сме́ртнаго сего ́телесе́; укрепи ́бiдствующую i
худую́ мою ́ руќу i настав́и мя на путь спасе́нiя. Ей, святый́
Ан́геле Бож́ий, хранит́елю i покровит́елю окаян́ныя моея ́души ́i
те́ла, вся мне прости,́ елиќими тя оскорбих́ во вся дни живота́
моего,́ i ащ́е что согрiших в преше́дшую нощь сию,́ покрый́ мя в
настоящ́ий день, i сохрани ́мя от всяќаго iскуше́ния против́наго,
да ни в кое́м грiсi прогнiваю Боѓа, i молис́я за мя ко Гос́поду,
да утвердит́ мя в страс́i Своiм, i достой́на покаж́ет мя раба́
Своея ́блаѓости. Амiнь.

Пресвятая́ Владыч́ице моя ́ Богород́ице, святым́и Твоим́и i
всесил́ьными мольбам́и отжени ́от мене́, смiре́ннаго i окаян́наго
раба ́ Твоего,́ унын́iе, забве́нiе, неразум́iе, нерадiнiе, i вся
скве́рная, лукав́ая i хул́ьная помышле́нiя от окаян́наго моего́
се́рдца i от помраче́ннаго ума ́моего;́ i погаси ́плам́ень страсте́й
моiх, яќо нiщ есмь i окаян́ен. I избав́и мя от мноѓих i лют́ых
воспомiнан́ii i предприят́ii, i от всiх дiйств злых свободи ́мя.
Яќо благослове́на еси ́от всiх родов́, i слав́ится пречестное́ iмя
Твое́ во вiки вiков́. Амiнь.
Моли ́Боѓа о мнi, святый́ угод́ниче Бож́ий (имя), яќо аз усе́рдно к
тебi прибiгаю́, скор́ому помощ́нику i молит́веннику о души мое́й.

Богород́ице Дiво, рад́уйся, Благодат́ная Марие́, Господ́ь с Тобою́;



благослове́на Ты в женах́ i благослове́н плод чре́ва Твоего,́ яќо
Спас́а родила ́еси ́душ наш́их.

Спаси,́ Гос́поди, люд́и Твоя,́ i благослови ́достоян́ие Твое́, побiды
православ́ным христиан́ом на сопротив́ныя дар́уя, i Твое́ сохраняя́
Крестом́ Твоiм жит́ельство.

 


